
15 -ാം കേരള നിയമസഭ

13 -ാം സമ്മേളനം

നക്ഷത്രചിഹ്നമിട്ട ചോദ്യം നം. 323 17-03-2025 - ൽ മറുപടിയ്ക്

ലഹരിക്കേസുകളിലെ സ്ഥിരം പ്രതികൾക്ക് കരുതല്‍ തടങ്കല്‍

ചോദ്യം ഉത്തരം

ശ്രീ. പി. അബ്ദുല്‍ ഹമീദ്,
ശ്രീ. മഞ്ഞളാംകുഴി അലി ,
ശ്രീ. പി. ഉബൈദുള്ള ,
ശ്രീ. യു. എ. ലത്തീഫ്

ശ്രീ. എം.ബി. രാജേഷ്
(തദ്ദേശ സ്വയംഭരണ - എക്സൈസ്‌ - പാര്‍ലമെന്ററികാര്യ

വകുപ്പ് മന്ത്രി)

(എ) ലഹരിക്കേസുകളിൽ തുടര്‍ച്ചയായി
പ്രതികളാകുന്നവരുടെ പട്ടിക തയ്യാറാക്കിയിട്ടുണ്ടോ;
അറിയിക്കുമോ;

(എ) ലഹരിക്കേസുകളിൽ തുടര്‍ച്ചയായി

പ്രതികളാകുന്നവരുടെ പട്ടിക തയ്യാറാക്കിയിട്ടുണ്ട്.
പട്ടിക അനുബന്ധമായി ചേര്‍ത്തിരിക്കുന്നു. 

(ബി)

ഇത്തരം പ്രതികളെ നിരീക്ഷിക്കുന്നതിന്
സംവിധാനങ്ങൾ ഏർപ്പെടുത്തിയിട്ടുണ്ടോ;
വ്യക്തമാക്കുമോ;

(ബി) ഉണ്ട്. എക്സൈസ് റെയ്ഞ്ച്, സർക്കിൾ, സ്ക്വാഡ്
ഓഫീസുകളിലേയും എക്സൈസ്സ് ഇന്റലിജൻസിലേയും
ഉദ്യോഗസ്ഥരുടെ സഹായത്തോടെ സ്ഥിരം

കുറ്റവാളികളാകുന്നവരെ നിരന്തരമായി നിരീക്ഷിച്ച്
രഹസ്യ വിവരങ്ങൾ ശേഖരിച്ച് വേണ്ട നടപടികൾ
സ്വീകരിക്കുന്നു. ലഹരി വിൽപനക്കാരുടേയും ലഹരി
കടത്തുകാരുടേയും പ്രവർത്തനങ്ങൾ കർശനമായി
തടയുന്നതിന് രഹസ്യാന്വേഷണ വിഭാഗത്തിന്റെ

സഹായത്തോടെ രഹസ്യവിവരശേഖരണം നടത്തി

റെയ്ഡുകൾ സംഘടിപ്പിക്കുന്നു. എല്ലാ സ്പെഷ്യൽ
ഡ്രൈവ് കാലയളവിലും മുൻകാലങ്ങളിൽ ലഹരി
കേസ്സുകളിൽ ഉൾപ്പെട്ടവരെ പ്രത്യേകമായി

നിരീക്ഷിക്കുന്നു. പഞ്ചായത്ത്, വാർഡുതല കമ്മറ്റികൾ
രൂപികരിച്ച് ജനങ്ങളുമായി ആശയവിനിമയം നടത്തി

വിവരശേഖരണവും, റെയ്ഡുകളും പരിശോധനകളും
നടത്തിവരുന്നു.

(സി)

ഒന്നിലേറെ കേസുകളിൽ പ്രതികളാകുന്നവരെ
കരുതൽ തടങ്കലിൽ പാർപ്പിക്കുന്നതിന് നിയമ
വ്യവസ്ഥയുണ്ടോയെന്ന് അറിയിക്കുമോ;

(സി) ഒന്നിലേറെ കേസുകളിൽ പ്രതികളാകുന്നവരെ

കരുതൽ തടങ്കലിൽ പാർപ്പിക്കുന്നതിന് നിയമ

വ്യവസ്ഥ ഉണ്ട്. NDPS നിയമ പ്രകാരം ഒന്നിലധികം
മേജർ/ കൊമേഴ്‌സ്യൽ NDPS കേസുകളിൽ ഉൾപ്പെട്ട
പ്രതികൾക്കെതിരെ 1988 ലെ PIT NDPS ACT ലെ
10(1) വകുപ്പ് പ്രകാരം കരുതൽ തടങ്കലിൽ

പാർപ്പിക്കുന്നതിന് വ്യവസ്ഥയുണ്ട്.

(ഡി)

ലഹരി പദാർത്ഥങ്ങളുടെ വ്യാപനം തടയുന്നതിനായി
സ്ഥിരം കുറ്റവാളികളായവരെ കരുതൽ
തടങ്കലിലാക്കാന്‍ അടിയന്തര നടപടി
സ്വീകരിക്കുമോ?

(ഡി) NDPS നിയമ പ്രകാരം ഒന്നിലധികം മേജർ/
കൊമേഴ്‌സ്യൽ NDPS കേസുകളിൽ ഉൾപ്പെട്ട

പ്രതികൾക്കെതിരെ 1988 ലെ PIT NDPS ACT ലെ
10(1) വകുപ്പ് പ്രകാരം കരുതൽ തടങ്കലിൽ

പാർപ്പിക്കുന്നതിന് പ്രൊപ്പോസൽ സമർപ്പിച്ചു വരുന്നു.
എക്സൈസ് വകുപ്പിൽ നിന്നും പ്രൊപ്പോസൽ

സമർപ്പിച്ചതിൻ പ്രകാരം കോട്ടയം ഡിവിഷനിൽ
നിന്നും അഷ്കർ അഷറഫ് എന്നയാളെ 16.10.2024
ലെ സ.ഉ(സാധാ) നം.2973/2024/ആഭ്യന്തരം

ഉത്തരവ് പ്രകാരം കരുതൽ തടങ്കലിൽ

പാർപ്പിച്ചിട്ടുണ്ട്.

സെക്ഷൻ ഓഫീസർ

